
фойдаланиш масалалари кўриб чиқилган. Таълим методларини танлашни
такомиллаштиришнинг асосий шартлари белгиланган. Олий таълим муассасаларида
электротехника ва электроника асослари фани ўқитилишининг кўп йиллик тажрибаси
натижалари умумлаштирилган.

Аннотация: в данной статье рассматривается использование различных методов
обучения при обучении основам электротехники и электроники в технических вузах.
Определены основные условия улучшения выбора методов обучения. Обобщены результаты
многолетнего опыта преподавания основ электротехники и электроники в высших
учебных заведениях.

Annotation: This article discusses the use of different teaching methods in teaching the
basics of electrical engineering and electronics in technical higher education institutions. The main
conditions for improving the choice of teaching methods are identified. The results of many years of
experience in teaching the basics of electrical engineering and electronics in higher education
institutions are summarized.

Техника йўналиши олий таълим муассасаларида ўқитиладиган ҳар қандай
фан, шу жумладан электротехника ва электроника асослари ҳам ўзига хос
хусусиятларга эга, ўзига хос таълим методлари ва ўқитишнинг ташкилий
шаклларини талаб этади. Электротехника ва электроника асослари фанинини
ўқитиш методикасининг вазифаси қуйидаги учта саволга жавоб топишдан иборат:
электротехника
ва
электроника
асосларини
нима
учун
ўқитиш
керак?электротехника ва электроника асосларидан
нимани ўқитишкерак?
электротехника ва электроника асосларини қандай ўқитиш керак? (1 расм).

Нима учун ўқитиш?
Таълим мақсадлари

Нимани
ўқитиш?
Таълим
мазмуни

Қандай ўқитиш?
Методлар, воситалар, таълим шакллари

1-расм. Электротехника ва электроника асослари ўқитиш методикаси
вазифалари

Таълим
мазмуни
Таълим мақсадлари, мазмуни, методлари, шакллари ва вазифалари методик
тизимни ташкил этади, унда етакчи ролни таълим мақсадлари ўйнайди.
Электротехника ва электроника асосларини ўқитиш методикаси ўқув
режасида ўқитиш кўзда тутилган бир қатор фанлар, энг аввало физика, психология
ва педагогик фанлар билан чамбарчас боғлиқ (2-расм).

Электротехника ва электроника асосларини ўқитиш методикаси
Физика

Психология

Педагогика

2-расм. Электротехника ва электроника асосларини ўқитиш
методикасининг бошқа фанлар билан узвий алоқаси
Техника ва технологиянинг жадал суръатлар билан ривожланиши ва
такомиллашиши янги воситаларни яратишга олиб келди, бу эса ўз навбатида
улардан ўқув жараёнида фойдаланиш методикасини ишлаб чиқишни талаб этади.
Электротехника ва электроника асослари қандай ўқитилиши керак, бунинг
учун қайси ўқитиш методлари ва усулларидан фойдаланиш керак, талабаларни
ушбу фанга қизиқишини уйғотиш ушбу фанни ўқитиш методикасининг асосий
вазифалари бўлиб ҳисобланади.
Техника йўналиши олий таълим муассасаларида электротехника ва
электроника асосларифанини ўқитишда ҳам назарий, ҳам экспериментал
тадқиқотлар методларидан
фойдаланилади. Ўқув билиш фаолиятини
фаоллаштириш учун ҳам ушбу методлар жуда муҳим бўлиб, билиш натижалари
субъектив характерга эга, чунки улар фақат талабалар учун аҳамиятли ҳисобланади.
Талабаэлектротехника ва электроника асослари фанининг асосий қоидаларини
турли хил таълим методларидан фойдаланиб узатадиган ўқитувчи билан мулоқат
орқали билиб олади. Ўқитувчи талабаларбилимларни энг тўлиқ ва тез олиши учун
таълим методлари, усуллари ва воситаларининг кетма-кетлигини танлайди, бунда
назарий билимлар ва эксперимент, индукция ва дедукция, мантиқий ва индуктив
фикрларни диалектик бирлигида бирлашади[1].
Электротехника ва электроника асослари фанини ўқитишни бошлашда
одатда таълим олувининг диққати фаннинг бутун муаммолари спектрини белгилаб
олиш имконини берадиган алоҳида кузатишлар, ҳодисалар ва далилларга
қаратилади. Улар билиш жараёнининг биринчи босқичидир. Ушбу тезиснинг
тасдиғи сифатида А.Пуанкаре асарларидаги қуйидаги цитата хизмат қилади: “Уй
ғиштларидан ташкил топганлиги сингари фан ҳам далиллардан ташкил топган,
аммо ғиштлар тўпланиб уй бўлиб қолмаганидек далилларнинг тўпланиши ҳам фан
бўлиб қолмайди”. Фан ўз олдига далилларни тушунтириш ва уларнинг моҳиятини
очиб беришни мақсад қилади [1].
Кузатилаётган ҳодисаларни таққослаш ва таҳлил қилиш натижасида
талабалар индуктив хулосалар асосида эмперик умумлашмаларга келишлари
мумкин [1].
Индуктив хулоса – бу шундай хулосаки, унинг натижасида қаралаётган
синфнинг алоҳида предметлари ҳақидаги билимлар асосида, синфнинг барча
предметлари ҳақида қандайдир билимни ўз ичига олган умумий хулоса
чиқарилади.
Ўтказилган тажрибалар асосидаги индуктив хулосалар ўрганилаётган фаннинг
тўлиқ илмий манзарасини бермайди, чунки лаборатория ишларини бажаришда
ушбу фан учун хос бўлган барча физик жараёнлар турларини қамраб олиб
бўлмайди. Шунинг учун ҳам ўқитишда тажриба маълумотларини бошқа
ахборотлар билан мустаҳкамлаш зарур.
Билишнинг индуктив тамойиллари электротехника ва электроника асослари
фанини ўқитишда кенг қўлланилади. Бу айниқса, хисоб-график ишларини бажариш

жараёнида талабаларга турли хил графикларни қуришга имкон берадиган ушбу
фан учун хос бўлган физик ходисаларнинг турли томонларини муҳокама қилиш
билан бевосита боғлиқдир.
Таълимнинг индуктив тамойилларини қўллаш талабалар билим даражаси ва
тафаккур ривожи паст бўлганда ўзини оқлайди. Масалан, ўтказгич қаршилигини
унинг узунлиги, кўндаланг кесими юзи ва материаллар турлари бошқаларга боғлиқ
равишда ўрганиш одатда индуктив хулосалардан фойдаланибюз беради [3]. Бунда
эмперик умумлаштириш талабаларни фақат нормал-мантиқий, аниқ-образли
ривожлантириш имконини беради. Илмий таффакурни ривожлантириш учун
талабалар билишнинг назарий методлари билан (абстракциялаш, идеаллаштириш,
моделлаштириш, фикрий экспериментлаштириш, аналогия, дедукция) таниш
бўлиши ва кейинчалик ундан фойдалана олишлар керак.
Абстракциялаш деганда одатда муҳим хусусият ва муносабатларни,
предметларнинг бир қатор хусусиятлари ва улар орасидаги ўзаро алоқалардан
фикран ажратиб олиш тушинилади.
Электротехника ва электроника асосларифанини ўрганиш жараёнида
ўқитувчи талабалар эътиборини хисобга олиш фақат мураккаблаштирадиган ва
физик жараёнларнинг физик моҳиятини тушинишга халақит қиладиган ушбу фан
учун муҳим бўлмаган белги ва ходисаларга қаратади, бу эса ўз навбатида уларга
абстракциялаш усулларини ўрганиш имконини беради. Масалан, ўрин олиш
схемаларини тузишда куч трансформаторларининг магнитлаш токлари хисобга
олинмайди,барча параметрлар йўналтирилган хисобланади 1 кв дан юқори
кучланиш учун фақат электроэнергетик тизимининг идуктив ва сиғимий
қаршиликлари ҳисобга олинади. Талабалар абстракциялаш методларини тушуна
бошлаганларидан кейин уларни идеаллаштириш методлари билан таништиришга
ўтиш мумкин, яъни объектлар ҳақида ҳақиқатда мавжуд бўлмаган, бироқ улар учун
реал оламда прототиплари мавжуд бўлган тушунчаларини (тўла қувват, реактив
қувват, тўғри, тескари ва нолли кетма-кетлик) фикрий конструкциялаш натижасида
талабалар илмий идеаллаштиришни яратиш жараёни билан танишишади ва
тушуна бошлашади. Талабалар томонидан идеаллаштириш методларини тушуниш
уларга борлиқни тушунишнинг кейинги босқичи моделлаш-тиришга ўтиш
имконини беради.
Электротехника ва электроника асослари фанини ўргатишда хам физик
тамойиллардан, хам, MATLAB ELCVT ёки COMCOL MULTIFISICS сингари дастурий
махсулотлардан фойдаланиш йўли билан конструкцияланиши мумкин бўлган ўқув
моделларидан фойдаланиш катта фойда келтиради. Масалан, куч трансформатори
магнит майдони манзарасини ёки кондесаторнинг электростатик майдонини
ўрганишда, темир қиринди ёрдамида электрик ва магнит майдонлар моделлар,
электромагнит майдонлар манзарасини хам статикада хам динамикада кўриш
имконини берадиган виртуал компьютерли моделлардан физик моделлар сифатида
фойдаланиш мумкин.
Электротехника ва электроника асослари фанини ўқитиш жараёнида
талабалар эътиборини амалиётда амалга оширилиши қийин бўлган ходисаларни
тахлил қилиш билан боғлиқ фикрий экспериментлаштириш методига қаратиш

зарур. Масалан, уч фазали қисқа туташув режими фақат фикрий экпремент
натижасида хар томонлама ўрганилиши мумкин, чунки улар амалиётда амалга
ошириб бўлмайди.
Электр ўлчаш методи электротехникада жараёнларни эксперементал
ўрганишнинг асосий методларидан бири ҳисобланади. Электротехникада ҳам ҳар
қандай умумкасбий фандаги сингари қурилмаларнинг эскизлари ва расмлари кенг
қўлланилади, уларсиз машиналар, транформаторлар ва турли аппаратларнинг
конструкциясини ўрганиш қийин. Ўрганилаётган қурилмада юз берадиган
жараёнларни ўрганиб, формулаларни келтириб чиқаришни, график боғланишлар
ва векторли диаграммалардан фойдаланиш, ўрин олиш схемалар ва бошқалардан
фойдаланишни талаб этади.
Электротехника ва электроника асослари фанини ўқитиш самарадорлигини
ошириш учун тушунтириш-намойиш шакладаги ўқитиш ўрнига таълимнинг
муаммоли типини жорий этиш мақсадга мувофиқ. У талабанинг ўқув жараёнида
субьект сифатидаги, шунингдек ўқитувчининг талабанинг мустақил билиш
фаолияти ташкилотчи сифатидаги ролини кучайтиришга имкон беради.
Хулоса сифатида шуни таъкилдаш мумкинки, кўпчилик ўқитувчилар мавзуга
мос ўқитиш методларини танлашда қийинчиликларга дуч келишади. Чунки,
ўқитиш методи ўқув фаолияти билан органик боғлиқ, шунинг учун ҳам ўқитиш
методларини танлаш фаолият тузилмаси компонентларига (мотивацион,
ташкилий-ҳаракат ва назорат баҳолаш) мос келиши керак. Фақат шу ҳолдагина
самарали бўлиб ҳисобланади.

